
Pou Piblikasyon Imedya: 9 janvye 2015 

 

GOUVÈNÈ CUOMO PIBLIYE DÈNYE ENFÒMASYON SOU KONDISYON TANPÈT NÈJ LA NAN LWÈS NEW 

YORK 

 

Yon Pati nan Thruway a ak lòt wout ap relouvri bò 1 p.m. 

 

Move tan sipoze vin pi malouk bò 3 p.m. ak pandan lè anbouteyaj 

 

 

Gouvènè Andrew M. Cuomo jodi a te pibliye dènye enfòmasyon sou siklòn ivè malouk ki te pote nèj, 

fredi mòde ak gwo van nan lwès New York yè swa. Siklòn nan sipoze vin pi malouk apati 3 p.m. apremidi 

a epi kontinye vin pi malouk pandan lè anbouteyaj ak aswè a. Thruway a ak lòt wout pral gen yon 

reouvèti limite bò 1 p.m., men kèk pòsyon pral rete fèmen jiskaske yo pa prezante danje pou vwayaj. 

 

“Pandan Eta a ap louvri plizyè wout ak otowout nan zòn ki pa frape fò ankò ak nèj la, mwen mande 

prese prese pou chofè pran anpil prekosyon epi vwayaje si sa nesesè sèlman,” te deklare Gouvènè 

Cuomo. “Ak plis nèj yo prevwa pou pi ta apremidi a ak aswè a, chofè dwe pare yo pou wout ki frape nan 

zòn ki viktim kap fèmen pi ta pandan jounen an epi fè plan pou sa.” 

 

Pou kounye a, zòn Southtowns lan sipoze wè jiska twa pye nèj aswè a, ak nèj kap akimile jiska 2-3 pous 

alè ansanm ak gwo tonton van. Zòn anviwonan tankou City of Buffalo ka anrejistre chit nèj ki gen efè lak 

ki pral depann kote nèj la ap deplase aswè a. Gouvènè a te aktive jedi Sant Operasyon Ijans Eta New 

York la ki kontinye ap swiv siklòn nan epi jere plan entèvansyon yo. 

 

Ouvèti Wout 

Wout ki annaprè yo pral ouvè bò 1 p.m. jodi a pou vwayaj esansyèl sèlman, tankou retire machin sou 

wout yo, bay medikaman oswa swen sante, pote manje nan episri, api pèmèt ekipman pou retire nèj yo 

fè travay li: 

• I-90 nan toulede direksyon yo ant exit 46 ak 53 

• I-190 nan toulede direksyon alesepsyon exit 7 (Route 5/Skyway) 

• Ranp I-290 

• Route 5 direksyon lès ant Ridge Road ak I-190 

Fèmti Wout 

Wout annapre yo ap rete fèmen: 

• I-90 nan toulede direksyon ant exit 53 ak 61 

• I-190 ranp direksyon sid pou rive I-90 direksyon lwès 

• US Route 219 (Southern Expressway) direksyon nò ak sid ant I-90 ak Route 39 

• Route 400 (Aurora Expressway) direksyon nò ak sid ant I-90 ak Route 16 

• Route 5 direksyon lwès ant I-190 ak Ridge Road 

 

Sèvis Meteyo Nasyonal la pibliye Avètisman pou Nèj ki gen Efè Lak pou konte nan rejyon sid Erie, 

Wyoming, Oswego, Jefferson, Lewis jiska samdi bò 6:00 pm. Gwo tonton Nèj ki gen Efè Lak ak van kap 

soufle pral kreye zewo viziblite ak gwo kouvèti nèj sou wout ak kèk ka menm preske bloke wout 

tanzantan. Akimilasyon ka rive 3 jiska 5 pye nan pi fò band nèj pèsistan. Avètisman pou Nèj ki gen Efè 

Lak rete tou anvigè nan Konte Chautauqua ak Cattaraugus, sitou sou litoral Lake Erie ak nan nò rive 

samdi jiska 1:00 PM. Yo prevwa akimilasyon 2-3 pye samdi. Chofè dwe evite vwayaje san nesesite 

pandan siklòn sa pandan nèj kak akimile ak vante pral rann kondwi machin danjere. 

 

New York State Police 

Divizyon State Police la kontinye ap swiv fèmti wout ak restriksyon sou yo. Tout resous disponib yo ap 

reponn apèl epi pèsonèl Jesyon Ijans State Police kontinye ap voye anpwaye nan Sant Operasyon Ijans 

konte ki louvri. Pwosedi pou rapòte aksidan ki gen pou wè ak tan anplas pandan tout tan tanpèt la ap 

dire. 

 

Gad Nasyonal 

Pou ede Thruway Authority ak Depatman Transpò a nan fèmti Route I-90 ak I-290 nan Buffalo, Gad 

Nasyonal New York la ap mobilize 15 veyikil (humvee) ak de Sòlda/Avyatè pou pi piti pou chak veyikil 

pou ede asiste New York State Police nan fèmti sou ranp ki mennen sou I-90 ak I-290. 

 

Yè swa, 107th Airlift Wing lan te depwaye 5 veyikil ak 20 Avyatè pou ede Thruway Authority a ak State 

Police la ak misyon sa. Yo te bloke de ranp nan Exit 51 ak kat ranp nan Exit 52. Yon veyikil ki soti Thruway 

Authority te gen pou misyon pou ede yo bloke ranp dantre yo. 

 

Yo te ranplase 5 veyikil sa yo ak 5 veyikil ki soti nan 2nd Squadron 101st Cavalry an nan Masten Avenue 

Armory. 107
th

 Airlift Wing lan pral gen pou l ranplase ekip veyikil sa yo ak nouvo Aviyatè epi remete yo 

nan lari a ansanm ak machin ak avyatè anplis. 

 

Gad Nasyonal New York la mete anplas yon seksyon katye jeneral nan Connecticut Street Armory epi 

Majò Jeneral Murphy, Adjidan Jeneral la sou plas maten an. 

 

Pran prekosyon si vwayaj nesesè 

Li enpòtan pou chofè sou tout wout konnen chas-nèj woule nan vitès jiska 35 milalè, sa ki nan anpil ka pi 

ba pase limit vitès ki endike a, pou yo ka asire sèl yo simen an rete nan vwa otomobil yo epi pa dispèse 

andeyò wout la. Souvantfwa sou otowout ant eta, chas-nèj pral opere kòtakòt; se fason pi efikas ki gen 

mwens danje pou netwaye plizyè vwa yon sèl kou. 

 

Otomobilis ak pyeton pa dwe bliye chofè chas-nèj yo gen yon distans vizyon ki limite, epi gwosè ak wotè 

chas-nèj la rann li difisil pou manevre epi kanpe touswit. Nèj kap vante ki soti dèyè chas-nèj la ka 

diminye anpil nan viziblite oubyen koze kondisyon “kap avegle” moun. Chofè yo pa dwe eseye double 

chas-nèj yo, ni swiv yo twò pre. Kote ki gen mwens danje pou chofè kondi se lwen dèyè chas-nèj yo kote 

wout la klè ak sale. 

 

Men kèk nan konsèy ki pi enpòtan yo pou kondi san pwoblèm pandan sezon livè a: 

• Pa janm swiv yon chas-nèj twò pre oswa pa eseye double youn. Sonje otowout ki devan chas-

nèj la kouvri avèk nèj lepli souvan; 

•  Ajiste vitès ou pou eta wout la, epi toujou kite yon distans sekirite avèk lòt veyikil yo; 

• Pwograme tan anplis pou vwayaj pandan sezon livè a, epi pran pasyans pandan operasyon pou 

ranmase glas ak nèj; 

• Mete nan tèt ou sifas pon yo glise, paske yo konjle pi vit pase sifas wout la; 

• Siveye glas nwa, ki kapab difisil pou wè, men li fè eta wout yo vin glise lè tanperati asfat la 

anba tanperati pou konjelasyon; 

• Toujou gen yon telefòn selilè nan men ou, si li posib, men pa voye tèks pandan w ap kondi; li 

ilegal pou kondi avèk distraksyon, epi sa ap menm vin pi danjere pandan evènman tanpèt yo; 

• Pa janm soti anndan veyikil ou si zòn nan bloke avèk nèj; 

• Mete materyèl pou ijans nan vwati ou, tankou sab, pèl, fize siyalizasyon, kab pou demaraj, kòd, 

gratwa, radyo pòtatif, flach, dra ak rad cho anplis; 

• Fè yon moun ki responsab konnen kote w ale, wout ou gen entansyon fè, ak ki kantite tan sa 

ap pran w pou rive; epi 

• Rete kam epi pa panike sizoka yon veyikil anpàn, aksidan, oswa si ou vin bloke nan nèj. 

 

Chofè dwe gen atik pou ijans annapre yo nan machin yo: 

• Flach ak pil rezèv 

• Telefòn selilè chaje ak chajè machin 

• Twous premye swen debaz 

• Dra oubyen sak kouchaj 

• Rad anplis, san bliye padesi, bòt, gan ak chosèt 

• Gwatwa ak bwòs pabriz 

• Ekstenktè dife 

• Pèl 

• Sab, sèl pou wout ak/oubyen lityè chat pou traksyon 

• Chenn kawoutyou oubyen tapi traksyon 

• Bwat zouti debaz, tankou pens, kle ak tounvis 

• Kab remòkaj 

• Kab demaraj 

• Fize limyè/reflektè 

• Rad ki gen gwo koulè (pou itilize kòm yon drapo) 

• Kat wout yo 

 

Gwo efò fizik, tankou pèlte nèj, netwayaj debri oswa pouse yon vwati kapab ogmante risk pou yon atak 

kadyak. Pou evite pwoblèm: 

• Rete nan chalè, abiye avèk rad ki cho epi RALANTI lè w ap travay deyò.  

• Repoze souvan pou evite twòp efò fizik.  

•  Si w santi doulè nan pwatrin, souf kout, oswa doulè nan machwè oswa kap desann nan bra -- 

SISPANN tout bagay epi mande èd imedyatman. 

 

Si Ou Nan Blakawout: 

• Toudabò, rele sèvis piblik ou pou detèmine orè reparasyon nan zòn nan. 

• Etenn oswa deploge limyè ak aparèy menaje pou pa kite yon sikui chaje twòp lè yo repare 

sèvis la. Kite yon limyè limen pou ka konnen lè yo repare kouran an. 

• Si ou pa gen chofaj pandan yon tanpèt nèj, kenbe kay ou cho. Pou fè sa, fèmen chanm ou pa 

bezwen yo. 

Lòt konsèy sekirite pou kay: 

• Lè wap retire nèj ak glas nan antre kay ak twotwa yo, rete lwen kontè gaz elektrik ak natirèl 

pou evite andomaje yo, pou pa entèwonp sèvis la san ou pa fè eksprè oswa mete tèt ou 

andanje. Nèj avèk glas kapab andomaje kontè gaz natirèl, tiyo gaz natirèl ak regilatè kontwòl gaz 

natirèl, kidonk pa janm antere okenn nan ekipman sa yo lè wap itilize yon souflez nèj oswa 

charyo.  

 • Lè wap retire nèj oswa glas sou yon twati, pa janm kite l tonbe sou kontè gas natirèl oswa 

kontè elektrik oswa ekipman ki gen rapò ak sa. 

• Chemine ak bouch van aparèy gaz natirèl ta dwe rete lib san nèj ak glas pou enpeche yo 

akimile monoksid kabòn ki ka koze lanmò.  

• Mete ou prè si ou pran sant gaz natirèl. Si ou pran yon sant souf patikilye sa - tankou sant ze 

pouri - leve, soti epi rele konpayi sèvis piblik ou a touswit nan yon telefòn selilè oswa nan 

telefòn yon vwazen.  

 

Eta New York gen yon sistèm avètisman pou vwayajè kap montre antan reyèl rapò sou vwayaj ak eta 

wout ou ka jwenn nan nimewo telefòn 511 oubyen sou entènèt sou www.511ny.org. Sitwèb la prezante 

yon plan ki gen kòd koulè epi ki endike ki wout eta a ki kouvri avèk nèj, ki kouvri avèk glas, ki mouye, ki 

sèk oswa ki fèmen, pou ede vwayajè yo detèmine si li bon pou yo vwayaje. Li bay tou lyen pou jwenn 

enfòmasyon sou ayewopò, tren ak tranzit. 

 

New York State Thruway Authority ankouraje otomobilis yo pou yo enskri pou resevwa imèl TRANSalert 

kap bay dènye enfòmasyon sou kondisyon sikilasyon sou otowout la. Otomobilis yo ka enskri nan 

TRANSalerts lè yo swiv lyen sa a: http://www.thruway.ny.gov/tas/index.shtml. Vwayajè Thruway yo 

kapab tou jwenn enfòmasyon nan tan reyèl lè yo swiv@ThruwayTraffic nan Twitter oswa lè yo vizite 

http://www.thruway.ny.gov pou wè yon kat jeyografik entè-aktif kap montre kondisyon sikilasyon pou 

otowout la ak lòt wout nan Eta New York. 

### 

